
1° Gara Südtirol Cup 

L'ultim fin del edma él gnü organisé la prüma gara dl Südtirol Cup a Olang, che á insciö daurí la
sajun 2011 dles gares dla lüsa. La gara é gnüda fata sot a  dër burtes condiziuns dl tëmp, cun
plöia la sabda y la dumënia temperatüres +3°C. Ringrazie mëssun le team da Olang che é stá
bun da mantigní la pista in bunes condiziuns. La nöia sajun á bele porté na sorpresa pro la gara
de lüsa dopla, en duo che á tut pêrt le prüm iade a na gara ofiziala á davagné, Robert
Hopfgartner y Lukas Reichegger da Mühlwald é stá bugn da se porté a ćiasa le prüm post.

    

       

  Pro les ëres singoles, ne él sté degüna sorpresa, Reinhilde Gamper da Latzfons
(campionëssa europea) á davagné, dominan düt le fin dl edma. Pro i ëi él sté Tschaffert
Diego  da La Val
che á dominé, portan insciö a ćiasa la vitoria. Diego á confermé insciö la buna forma che al á
mustré bele l'ann passé tratan düta la sajun. Pro la tlassifica a scuadres se á porté la 
scuadra 
da 
La Val
al bun 2° post, dô Latzfons. Pro les jones él sté 
Erlacher Iris
, che vá pur la scuadra da La Val che á davagné. Pro i amatori I él sté 
Miribung Carlo
che é ruvé al secundo post y pro i amatori II 
Alton Tone
che á davagné, trami dui che vá pur la scuadra da La Val. La scuadra da La Val á mustré insciö
le prüm fin dl edma de gares de buniscimi resultać. La proscima gara sará le proscim fin dl
edma te Jaufental, chësta sará ince l'ultima poscibilité por se cualifiché por i europei a mez furá
tl Austria. 

